
BUDJET TASHKILOTLARIDA TUZILADIGAN 
MOLIYAVIY HISOBOTLARNING AHAMIYATI
Norqulova Qutlug‘nigor Oloviddinovna
E-mail:abdurazoqovaqutlugnigoor@gmail.com

Annotatsiya: Ushbu maqola budjet tashkilotlarida tuziladigan moliyaviy hisobotlar tushunchasi va ularning oʻziga xos 
xususiyatlari tadqiq etishga bagʻishlangan boʻlib, uning asosiy maqsadi O'zbekiston Respublikasi budjet tashkilotlarida 
tuziladigan moliyaviy hisobotlarni ahamiyati, davlat nazorati va moliyaviy resurslardan samarali  afzalliklari va 
kamchiliklariga eʼtibor qaratishdan iborat. Shuningdek muallif ushbu maqola doirasida byudjetdan moliyalashtiriladigan 
idoralarda, muassasalarda va tashkilotlarda topshiriladigan moliyavi hisobotlarning  oʻziga xos xususiyatlariga urgʻu berib, 
bu toʻgʻrisida fikr yuritgan.

Kalit soʻzlar: moliyaviy hisobot, budjet tashkiloti, budjet hisobi, buxgalteriya hisobi, moliya yili, budjet hisobi standartlari.

Abstract: This article is devoted to the research of the concept of financial statements and their specifics, which are compiled 
in budgetary organizations, and its main purpose is to focus on the importance of financial statements, State Control and 
effective advantages and disadvantages of financial resources, which are compiled in budgetary organizations of the 
Republic of Uzbekistan. The author also reflected on this in the framework of this article, emphasizing the peculiarities of 
financial statements submitted in budget-funded offices, institutions and organizations.

Key words: financial statements, budgetary organization, budgetary accounting, accounting, fiscal year, budgetary 
accounting standards.

Аннотация: Данная статья посвящена исследованию понятия и специфики финансовой отчетности, составляемой 
в бюджетных организациях, и ее основной целью является акцентирование внимания на важности, государственном 
контроле и эффективных преимуществах и недостатках финансовой отчетности, составляемой в бюджетных 
организациях Республики Узбекистан. В рамках данной статьи автор также рассмотрел особенности финансовой 
отчетности, представляемой в учреждениях, организациях и организациях, финансируемых из бюджета.

Ключевые слова: финансовая отчетность, бюджетная организация, бюджетный учет, бухгалтерский учет, 
финансовый год, стандарты бюджетного учета.

K I R I S H
O‘zbekistonda bugungi kunda amalga oshirilayotgan tub o‘zgarishlarning asosi sifatida ijtimoiy-iqtisodiy 

islohotlarning amalga oshirilishi qaralmoqda va bu o‘zgarishlar barcha sohalarni qamrab olgan holda o‘z 
samarasini bermoqda.Xususan,davlat sektorida islohotlarni amalga oshirish bu boradagi tashkiliy-metodik 
me’yoriy-huquqiy bazani yanada takomillashtirish, xorijiy tajribani o‘rgangan holda milliy iqtisodiyotimizga 
xalqaro standartlarni joriy etishni taqozo etmoqda. O‘zbekiston Respublikasining davlat sektorida budjet 
tizimida amalga oshirilayotgan islohotlarning asosiy yo‘nalishlaridan biri sifatida buxgalteriya hisobi va hisobotini 
takomillashtirish belgilandi.

Budjet tashkilotlari davlat va mahalliy byudjetlardan moliyalashtiriladigan muassasalardir. Ularning asosiy 
vazifasi ijtimoiy, madaniy, ta’lim, sog‘liqni saqlash kabi sohalarda davlat siyosatini amalga oshirishdir. Bu 
tashkilotlarning faoliyati ko‘pincha davlat byudjeti mablag‘lariga bog‘liq bo‘lganligi sababli, ularning moliyaviy 
holati va mablag‘laridan qanday foydalanishi haqida aniq va ishonchli ma’lumotlar talab etiladi. Moliyaviy 
hisobotlar aynan shu maqsadda tuziladi va ular budjet tashkilotlarining samarali ishlashini ta’minlashda muhim 
rol o‘ynaydi.

Moliyaviy hisobotlar — bu tashkilotning moliyaviy holatini, daromad va xarajatlar, aktiv va passivlarni 
ko‘rsatuvchi hujjatlardir. Budjet tashkilotlarining moliyaviy hisobotlari, davlat byudjetidan ajratilgan mablag‘larning 
qanday sarflanganligini, ularning maqsadga muvofiq ishlatilganligini, moliyaviy intizomning qanday darajada 
saqlanganligini yoritadi. 

Moliyaviy hisobotlar tashkilot faoliyatining barcha moliyaviy jihatlarini o‘z ichiga oladi va shuning uchun ular 
asosiy nazorat vositasi hisoblanadi.

M A V Z U G A  O I D  A D A B I Y O T L A R  S H A R H I
Moliyaviy hisobotlarni xorij va yurtimizning ko‘plab iqtisdodchi olimlari o‘rganishgan.Mamlakatimiz iqtisodchi 

olimlaridan S.Mehmonov, I.Qo‘ziyev, A.Ostonoqulov, A.Kuliboyev, A.Suvonqulovlar o‘z ilmiy ishlarida moliyaviy 
hisobotlar haqida quyidagicha fikr bildirishgan: “Moliyaviy hisobotlarda keltiriladigan axborotlar foydalanuvchilar 
uchun tushunarli va sodda bo‘lishi lozim. Moliyaviy hisobotda axborotning ochib berilmasligi yoki noto‘g‘ri 
ko‘rsatilishi sababli foydalanuvchilar qabul qiladigan iqtisodiy qarorlarga ta’sir qilishi mumkin bo‘lgan axborot 
muhim hisoblanadi. Belgilangan muddatlarda moliyaviy hisobotlar foydalanuvchilarga taqdim etilmaganda 
o‘z foydalilik xususiyatini kamaytiradi”.1K.Ibragimov budjet tashkilotlarida tuziladigan moliyaviy hisobotlar 
xususiyatlarini quyidagicha yoritib bergan: ”Moliyaviy hisobotlarni tuzishda asosiy shartlardan birishuki, hisobot 
davridagi barcha operatsiyalar hamda pul mablag‘lari, asosiy vositalar, moddiy boyliklarning inventarizatsiya 
qilinishi va hisob-kitoblar natijalarining to‘liq aks ettirilishi lozim”2.

Chet el iqtisodchi olimlaridan Dr Viola Eulner o‘z ilmiy ishlarida ta’kidlashicha: “Davlat sektori buxgalteriya 
hisobi hisoblash usulida olib borilsa, moliyaviy hisobotlarda aniqlik, shaffoflik va ochiqlik aks etadi”3.
Shuningdek,professor Colin Clarkhamda Maria Krambia Kapardislar davlat sektorida tuziladigan moliyaviy 
hisobotlarni quyidagicha yoritishgan:”Yillik va choraklik moliyaviy hisobotlar davlat sektori tashkilotlari uchun 
muhim sanaladi, ayniqsa, yillik moliyaviy hisobotlar strategik rejaning xulosasi va kelajak uchun rejalarning 
asosi bo‘lib xizmat qiladi”4.Bundan tashqari, yana bir iqtisodchi olim Mike Piper o‘zining kitobida shunday 
yozadi:”Moliyaviy hisobotlar orqali kompaniyaning moliyaviy holatini tushunish va investitsiya qarorlarini ongli 
ravishda qabul qilish mumkin”5.

T A D Q I Q O T  M E T O D O L O G I YA S I 
Maqola muallif tomonidan ilmiy abstraksiyalash, qiyosiy tahlil, induksiya va deduksiya usullaridan 

foydalanilgan.

T A H L I L  V A  N A T I J A L A R
Moliyaviy hisobotlarning ahmiyati:

1) Shaffoflik va Javobgarlikni Ta’minlash
Budjet tashkilotlari davlat mablag‘larini ishlatadi, shuning uchun ularda shaffoflik va javobgarlik juda 

muhimdir. Moliyaviy hisobotlar bu jarayonda markaziy ahamiyatga ega. Hisobotlar yordamida davlat, nazorat 
organlari va jamiyat budjet tashkilotlarining mablag‘larni qanday sarflaganini kuzatishi mumkin. Shu orqali 
tashkilotlar jamoatchilik va nazorat organlari oldida o‘zlarining faoliyatini oshkora qilishadi, bu esa jamiyatning 
davlatga bo‘lgan ishonchini mustahkamlaydi.

2) Davlat nazorati
Budjet tashkilotlarining moliyaviy hisobotlari davlat nazorati tizimining bir qismi sifatida xizmat qiladi. 

O‘zbekiston Respublikasining “Hisob palatasi” va “Davlat audit xizmati” kabi muassasalar budjet tashkilotlarining 
moliyaviy hisobotlarini tekshirib boradi. Bu organlar hisobotlar orqali mablag‘larning maqsadli va samarali 
sarflanishini tekshiradi, shuningdek, noqonuniy yoki isrofgarchilik holatlarini aniqlaydi. Moliyaviy hisobotlar bu 
jarayonda zarur hujjatlar sifatida ishlaydi.

1	 S.Mexmonov, I.Qo‘ziyev, A.Ostonokulov, A. Kuliboyev, A.Suvankulov/ Budjethisobiningxalqarostandartlari: Darslik; –T.: «Nihol print» 
OK, 2023.26-bet.

2	 K.Ibragimov, “Budjethisoboti”. Darslik. Toshkent “IQTISOD- MOLIYA” 2019.
3	 Dr. Viola Eulner. /The Position Paper was developed by the IDW’s Public Sector and Trendwatch Committees.2019.5 p.
4	 Colin Clark, Maria Krambia Kapardis./Public sector financial reporting.Prinexpress LTD.2010.13 p.
5	 Mike Piper/Accounting made simple.2013.20 p.

3) Rejalashtirish va prognozlash
Moliyaviy hisobotlar yordamida tashkilotlar o‘z xarajatlarini tahlil qilishi, kelgusi yil uchun byudjetni 

shakllantirishi va prognozlarni to‘g‘ri tuzishi mumkin. Hisobotlarning tahlili orqali qaysi sohalarda mablag‘lar 
kam yoki ortiqcha ishlatilganligi aniqlanadi. Bu esa kelgusi moliyaviy yil uchun samarali byudjet rejalashtirish 
imkonini beradi. Shuningdek, moliyaviy hisobotlar davlatning umumiy byudjetini rejalashtirishda asos bo‘ladi.

4) Resurslardan samarali foydalanish
Moliyaviy hisobotlar budjet tashkilotlarining faoliyatini baholashda yordam beradi. Tashkilot o‘zining daromad 

va xarajatlarini tahlil qilish orqali resurslarni qanday samarali ishlatayotganini ko‘rib chiqadi. Hisobotlar asosida 
tashkilot o‘z faoliyatini takomillashtirish, ortiqcha xarajatlarni kamaytirish va moliyaviy intizomni kuchaytirish 
choralarini ko‘radi. Bu esa davlat mablag‘larining oqilona sarflanishiga olib keladi.

5) Moliyaviy intizomni kuchaytirish
Moliyaviy hisobotlarning muntazam tuzilishi va ularni nazorat qilish jarayoni moliyaviy intizomni 

mustahkamlaydi. Tashkilotlar moliyaviy hisobotlarni o‘z vaqtida va to‘g‘ri shakllantirib, ularni nazorat organlariga 
taqdim etadi. Bu esa o‘z navbatida tashkilotda ma’lum bir moliyaviy tizimni, intizomni shakllantiradi. Bunday 
hisobotlar asosida tashkilotda xarajatlarni boshqarishning yanada samarali tizimi yaratiladi.

Budjet tashkilotlarida tuziladigan moliyaviy hisobotlar davlatning moliyaviy boshqaruvi va byudjet 
mablag‘larining samarali ishlatilishining asosiy vositasidir. Ular shaffoflikni ta’minlaydi, davlat nazoratini 
kuchaytiradi, rejalashtirish va prognozlashda yordam beradi hamda resurslardan samarali foydalanishni 
ta’minlaydi. Moliyaviy hisobotlar orqali tashkilotlar o‘z faoliyatini tahlil qilishi, kelgusi yil uchun samarali reja 
tuzishi va moliyaviy intizomni mustahkamlashi mumkin. Shu sababli, buhisobotlarningto‘g‘rivaaniqtuzilishi, 
ular orqali amalga oshiriladigan nazorat va boshqaruvning samaradorligi davlat byudjetining barqarorligi va 
shaffofligini ta’minlashda katta ahamiyatga ega.

Budjet tashkiloti deganda davlat funksiyalarini amalga oshirish uchun belgilangan tartibda davlat hokimiyati 
organlarining qaroriga ko‘ra tashkil etilgan, Davlat budjeti mablag‘lari hisobidan saqlab turiladigan notijorat 
tashkilot budjet tashkilot tushuniladi, hamda budjet tashkilotlarini moliyalashtirish shartlari va ularning budjet 
hisobini yuritish tartibi budjet to‘g‘risidagi qonunchilik bilan belgilanadi.

Moliyaviy hisobotlar electron hujjat tarzida taqdim etilsa budjet tashkilotlari va budjet mablag‘lari oluvchilar 
rahbarlarining, yoki ular vakolat bergan shaxslarning, va bosh buxgalterlarining electron raqamli imzosi bilan 
tasdiqlanashi lozim.

Moliyaviy hisobotlarda aks ettirilgan ma’lumotlar bir biri bilan uzviy bog‘liqlikda, ya’ni bir hisobotda 
aksettirilgan moliyaviy ko‘rsatkichlar boshqa hisobotda yanada aniqlashtirilgan yoki boshqa ko‘rsatkichlar bilan 
bog‘langan holda aks ettiriladi. Bu esa moliyaviy hisobotlarni tahlil qilishda ko‘proq imkoniyatlarni yaratadi. 
Jumladan, balansda aks ettirilgan debitorlik va kreditorlik qarzlar buxgalteriya hisobining subschyotlari bo‘yicha 
aks ettirilsa, boshqa hisobot shakli – debitorlik va kreditorlik qarzlar to‘g‘risidagi ma’lumotda esa harajatlar 
iqtisodiy tasnifining moddalari va kichik moddalari bo‘yicha aks ettiriladi.

Davlat budjetining kelgusi moliya yiliga mo‘ljallangan loyihasini tayyorlashda va qabul qilishda ham o‘tgan 
davr uchun budjet ijrosi hisoboti ma’lumotlariga asoslanshini o‘zi budjet ijrosi hisoboti ma’lumotlarini qanchalik 
ahamiyatli ekanligidan dalolat berib turadi.

Foydalanuvchilar hisobotlarni bir biri bilan qiyoslash imkoniyatiga ega bo‘lishi uchun moliyaviy hisobotlarni 
tayyorlashda asos bo‘lgan standartlar hamda ularga kiritilgan o‘zgartirishlar haqida batafsil ma’lumotlarga ega 
bo‘lishi kerak.

Foydalanuvchilar tashkilotning turli davrdagi moliyaviy ahvolini qiyoslash imkoniyatiga ega bo‘lishi uchun 
moliyaviy hisobotda o‘tgan davr uchun kerakli ko‘rsatkichlar keltirib o‘tilishi kerak.

Moliyaviy hisobotda barcha axborotning ochib berilmasligi yoki noto‘g‘ri ko‘rsatilishi sababli foydalanuvchilar 
qabul qiladigan iqtisodiy qarorlarga ta’sir qilishi mumkin bo‘lgan axborot muhim hisoblanadi.

Belgilangan muddatlarda moliyaviy hisobotlar foydalanuvchilarga taqdim etilmaganda esa ular o‘z foydalilik 
xususiyatini kamaytiradi.

Tugallanganlikni ta’minlash maqsadida moliyaviy hisobotlardagi axborot to‘liq bo‘lishi kerak. Moliyaviy 
hisobotlar yordamida tashkilotlarning moliyaviy faoliyati ochiq va shaffof bo‘ladi. Bu esa jamiyat va davlat 
idoralari oldida hisobdorlikni oshiradi, korrupsiya va moliyaviy nazoratsizlikka yo‘l qo‘ymaslikda yordam beradi.

Bundan tashqari, hisobotlar davlat organlariga resurslarni to‘g‘ri taqsimlash va moliyaviy rejalarni tuzishda 
muhim ma’lumot beradi. Ularning yordami bilan moliyaviy oqimlarni tahlil qilish, byudjeti jrosini monitoring qilish 
va kelgusida strategik qarorlar qabul qilish osonlashadi.

Shuningdek, moliyaviy hisobotlar orqali budjet tashkilotlari o‘zlarining faoliyat samaradorligini baholay oladi, 
kamchiliklar va muammolarni aniqlaydi hamda ularni bartaraf etish yo‘llarini ishlab chiqadi. Bu, o‘z navbatida, 
davlat moliyaviy tizimining umumiy samaradorligini oshiradi.

Moliyaviy hisobotlarning xususiyatlari
№ Moliyaviyhisobotnomi Moliyaviyhisobotningasosiyaxborotyo‘nalishi

1 Xarajatlar smetasining ijrosi haqidagi 
hisobot (2-son shakl)

Xarajatlarning iqtisodiy tasnifi orqali kassa va xaqiqiy xarajatlarga 
oid ko‘rsatkichlarni ochib berishga qaratilgan.

2
Budjet tashkilotini rivojlantirish jamg‘armasi 
bo‘yicha pul mablag‘lari harakati 
to‘g‘risidagi hisobot

Budjet tashkilotining rivojlantirish jamg‘armasi mablag‘larining 
4 guruh xarajatlari iqtisodiy tasnif bo‘yicha kassa va haqiqiy 
xarajatlarga bo‘lingan holda ularga oid ko‘rsatkichlarni yoritib 
beradi.

3
Ta’lim muassasalarida o‘qishning to‘lov-
kontrakt shaklidan tushgan mablag‘lar 
harakati to‘g‘risidagi hisobot

O‘qishning to‘lov-kontrakt turidan tushgan mablag‘lar iqtisodiy 
tasnif bo‘yicha kassa va haqiqiy xarajatlarga bo‘lingan holda, 
ularga oid ko‘rsatkichlarni ochib beradi

4 Tovar-moddiy zaxiralar va nomoliyaviy 
aktivlar harakati to‘g‘risidagi hisobot

Tashkilotdagi tmz va nomoliyaviy aktivlar qiymati haqida 
ko‘rsatkichlarni ochib beradi

5 Moliyaviy faoliyat natijalari to‘g‘risidagi 
hisobot

Tashkilotning muayyan davrdagi xarajatlari va moliyaviy natijalari( 
defitsit yoki profitsit) haqida ma’lumot beradi

6
Budjet tashkilotini chet el valyutalari 
bo‘yicha pul mablag‘lari harakati to‘g‘risidagi 
hisobot

Tashkilotning chet el valyutasiga oid mablag‘larining harakatiga oid 
ma’lumotlarni ochib beradi

7 Balans (1-son shakl) Aktiv va passiv qismlarga bo‘lingan holda, tashkilotning aktivlari va 
majburiyatlari haqida ma’lumotlar beradi

X U L O S A  V A  T A K L I F L A R 
Budjet tashkilotlarida moliyaviy hisobotlarni tuzish, tasdiqlash va taqdim etish tartibi mamlakatning amaldagi 

qonunchilik hujjatlari, hukumat qarorlari hamda moliyaviy nazorat organlari tomonidan belgilangan normativ-
me’yoriy hujjatlarga asoslanadi. Ushbu tartiblar budjet mablag‘larining shaffofligi, samaradorligi va maqsadli 
sarflanishini ta’minlash, davlat moliyaviy nazorat tizimini mukammallashtirish va hisobdorlik tamoyillariga 
asoslangan boshqaruvni shakllantirishda muhim rol o‘ynaydi.

